
Oscar Moret: récompense méritée
(JRS)

-8-

OMADZO A N'ON MUJICHIN E

KONPOJITEU DE TALAN

No j'an aprê pêr on-artikle ke l'a
paru din "La Grevîre" dou 19 de

juin l'anà mé tyè mretâ ke l'A-
chochyachyon fédérale de mujika

l'a botyatâ dou "Pri Stephan
Jaeggi" M. Oscar Moret po to
chin ke l'a fê din le domêne ke
l'a tré a la mujika de kàro.

E chi pri, M. Moret l'a rèchu di man d'Alex Oggier, prèjidan de la

chochyètâ federale de mujika. M. Moret l'è j'ou partikulyéremin
totchi pê ha rèkonpinche vu ke l'a bin konyu Stephan Jaeggi k'in-
trètinyé di relachyon èthréte avoui Georges Aeby, konpojiteu bin
konyu è tan règrètâ.
Por no, Patêjan de la Grevîre, l'anà ke tsê chu M. Moret l'è drobyo.
Por no, l'è mé tyè on minbro, l'è on vretâby'èmi. E môgrâ ti le

j'anà, l'è chobrâ d'ouna chinpyichitâ ke fâ ke stakon l'a dou pyéji de
le rinkontrâ. E, in de pye de to chin, le ketsè ke l'a totchi l'è kan l'a
krèâ h'àra majichtrale ke l'è "Le chèkrè dou tsandèlé" avoui
nouthron règrètâ èmi Kolly. N'kô l'ari j'ou l'idé, n'kò l'ari moujâ
d'èkrire oun'opèra in paté a pâ l'abbé Bovet ke l'avi inchkri chin a

chon programe
Le Patêjan de la Grevîre chè chàron le kàdo po vo trèhyi na korena
de loui kà è chè hyenon dèvan vo bin bâ è avoui rèchpè, M. Moret.
Vo kouâjon onko na mache de j'an po ke vo pouéchâ kontinuâ
onko grantin de chuêdre le bi chindê ke vo vo j'îthè trahi po le bin
de ti.
Ke Dyu à Chè j'andzè, là, k'âmon tan la
baia mujika, vo j'oubyichan è vo léchichan
chu ha baia têra gruvèranna yô vo j'i, chin
arètha, yô vo chènâdè onko le pye balè
hyà, le tsan, la mujika è nouthron tan gale
paté.

R. Sudan

